
Yangi davrda Misr

Kamolov Samandar
Denov tadbirkorlik va pedagogika instituti tarix yo’nalishi talabasi

Annotatsiya: Ushbu maqolada yangi davrda Misr tarixini yoritilgan. 1517-yilda
turk sultoni Salim I Misrni egallab, uni Usmonli turk davlati tarkibiga qo‘shib oldi.
XVIlI-asr 2-yarmidan Usmonli turk saltanati tanazzulga uchray boshladi. Bundan
foydalangan mamluk beklaridan Alibey mustaqil davlat tuzishga erishdi (1769),
Alibeyning vafotidan so‘ng taxt uchun kurash kuchaydi. XVIII-asr oxiri — XIX-asr
boshlarida Fransiya va Angliya Misrni bosib olishga harakat qgildilar.

Kalit so’zlari; Misr ingliz floti, Fransiya, Angliya

1798-yilda Misrni Napoleon armiyasi egalladi. 1801-yilda ingliz floti fransuz floti
ustidan g‘alabaga erishdi. 1805-yilda hokimnyat Muhammad Ali posho qo‘liga
o‘tdi. Muhammad Ali Mismi kuchli, mustaqil davlatga aylantirish maqgsadida
mamluk beylariga garshi kurash olib bordi. Mamlakat iqtisodiyotining asosi bo‘lgan
qishloq xo‘jaligini rivojlantirdi. Bu davrda birinchi movut, to‘qimachilik fabikalari,
metallurgiya, gand, oyna zavodlari qurildi. Yevropa usulidagi maktablar ochildi,
yoshlar g‘arb davlatlariga o‘qishga yuborildi. Fransuz harbiy maslahatchilari
yordamida armiya qayta tuzildi. Mahalliy aholi armiyaga olina boshladi (ilgari fagat
yollanma askarlar bo‘lar edi). Muhammad Ali Suriya, Falastin va Arabiston yarim
orolning bir kismini bosib oldi (1831—33). Turkiyaga qaramlikdan qutulish uchun
1831-yilda unga qarshi urush ochib, turk armiyasini mag‘lubiyatga uchratdi. Lekin
Angliyaning ikkinchi Turkiya-Misr urushi (1839—40)ga aralashuvi natijasida Misr
armiyasi yengildi. Bundan tashqari, Angliya 1838-yilgi ingliz-turk savdo bitimidagi
shartlarni Misrga maj-buran qabul qildirdi. Bu esa mamlakatga ingliz mollari
ko‘plab kirib kelishiga yo‘l ochib berdi. Suvaysh kanali ishga tushirilishi (1869)
bilan Angliya va Fransiya Misrda zo‘r berib o‘z hukmronligini o‘rnatishga urindi.
1882-yil inglizlar armiyasi Misrni egallab oldi va xalq qo‘zg‘olonini sha-fqatsiz
bostirdi. Mamlakatda mustamlaka tartibi o‘rnatildi. Inglizlar bank va moliya
ishlarini, irrigatsiya qurilishlari, aloga yo‘llarini 0‘z qo‘llariga oldi. Misr faqat paxta
yetishtiradigan davlatga aylanib qoldi. 20-asr boshlarida Mustafo Komil (1874—
1908) rahbarligida milliy ozodlik harakati avj oldi. Ammo mustamlakachilar xalq
harakatini bostirdilar. 1914-yilda Misrda Britaniya protektorati o‘rnatildi.

1918-yilda Zag‘lul Sa’d boshchiligida ,,Misr delegatsiyasi® (keyinchalik ,,Vafd*)
partiyasi tuzildi. Bu partiya 1919—1924-yillarda inglizlarga qarshi ko‘tarilgan
qo‘zg‘olonga boshchilik qildi. Xalgning kurashi natijasida ingliz protektorati bekor
qilinib, Misr mustaqil podshoxlik deb e’lon qilindi (1922). 1923-yil Misr
konstitutsiyasi kabul etildi. Bu konstitutsiya parlament tuzishni nazarda tutdi. U
ayrim erkinliklar — siyosiy tashkilotlar tuzish va matbuot erkinligini berdi, shu
bilan birga, podshohga deputatlar palatasini tarqatish, parlament chaqiriklari
muddatini surish, vazirlarni tayinlash va bo‘shatish huquqini ham berdi. Shunday
bo‘lsada, Angliya Misrda o‘z mavqeini, ya’'ni davlat idoralari hamda harbiy kuchlar
ustidan nazoratini, mamlakatda ingliz armiyasini saqlab qoldi. Parlament saylovida
,»vafd“ partiyasi g‘alabaga erishdi va Zag‘lul Sa’d boshchiligida yangi xukumat
tuzildi. Biroq mamlakatda milliy ozodlik kurashi to‘xtamadi.

1936-yil Angliya bilan Misr o‘rtasida shartnoma tuzildi. Shartnomaga muvofiq,
inglizlar Misrni bosib olishni to‘xtatdilar, lekin mamlakatda harbiy bazalar va
armiya sakdash huquqini oldilar. Ikkinchi jahon urushi davrida Misr Italiya-
Germaniya va Angliya armiyalari o‘rtasidagi jang maydoniga aylandi. Urushdan
keyin Misrda milliy ozodlik harakati yanada kuchaydi. Arab-Isroil urushi davri
(1948—49)da mamlakatda reaksiya avj oldi, so‘l vafdchilarni, talabalar harakati
rahbarlarini qamash boshlandi. Bunga qarshi xalq harakati yanada avj oldi.
Parlament 1936-yil gi Angliya-Misr shartnomasini bekor qilish to‘g‘risida qaror
qabul qildi. Shundan keyin Angliya Misrga qarshi agressiya uyushtirdi. Misr xalqi
mustamlakachilarga qarshi partizan urushini boshladi. 1952-yil 23-iyulda Jamol
Abdul Nosir boshchiligidagi ,,Zubbot alahror* (,,Ozod zobitlar*) uyushmasi
armiyaga tayanib, davlat to‘ntarishi o‘tkazdi. Davlat hokimiyati Inqilobga rahbarlik
kengashi ixtiyoriga o‘tdi. General Misr Najib kengash raisi va hukumat rahbari etib
tay-inlandi; amalda kengashga Nosir rahbarlik qildi. Yangi hukumat agrar islohot
o‘tkazib, fallohlarni yer bilan ta’minladi, mamlakatni industrlashtirish, iqtisodiy
mustagqillikka erishish siyosatini olib bordi. 1953-yil 23-1yunda Misr respublika deb
e’lon qilindi. 1953-yil o‘rtalarida yangi tuzum rahbarlari orasida ikki oqim — Najib
boshchiligidagi eski demokratiya va J. A. Nosir rahbarligidagi inqilobiy
demokratiya tarafdorlari paydo bo‘ldi. Zidsiyat keskinlashib, natijada Najib
hukumatdan chetlatildi, Jamol Abdul Nosir bosh vazir bo‘lib qoldi (1954).
Angliya — Misr shartnomasi (1954)gamuvofiq, 1956-yil 18-iyunda oxirgi ingliz
askari Misrdan chiqib ketdi. Misrning siyosiy suvereniteti tiklandi.

72 INTERNATIONAL CONFERENCE ON MODERN DEVELOPMENT OF PEDAGOGY AND LINGLISTICS universalconference.us



~~ INTERNATIONAL CONFERENCE ON MODERN

‘ FIN
DEVELOPMENT OF PEDAGDGY AND LINGUISTICS
= Volume 01, Issue 01, 2024

1956-yil 23-iyunda Misr Respublikasining konstitutsiyasi qabul qilindi va Jamol
Abdul Nosir prezident etib saylandi. Prezident Suvaysh kanali kompaniyasi davlat
ixtiyoriga olinganligini e’lon qildi. Shunday qilib, iqtisodiy taraqqiyot dasturini
mablag® bilan ta’minlashning muxim manbai qo‘lga kiritildi. Shundan keyin Misrga
garshi Angliya—Fransiya —Isroil tajovuzi boshlandi. Xalq bosqinchilarga garshi
qo‘zg‘aldi. Tinchliksevar xalglarning talabi bilan ingliz, fransuz (1956-yil dekabr)
hamda Isroil (1957-yil mart) armiyasi Misrdan chiqib ketishga majbur bo‘ldi.

1958-yil 1-fevralda Misr va Suriya hukumatlarining o‘zaro kelishuvi natijasida
yangi unitar (birlashgan) davlat — Birlashgan Arab Respublikasi (BAR) tuzildi.
Suriyada 1961-yil 28-sentabrda davlat to‘ntarishi o‘tkazilib, Suriya BAR tarkibidan
chikdi. Misr BAR nomini saqlab qoldi. 1971-yil sentabrdan BAR Misr Arab
Respublikasi deb nomlandi.

1963-yilda J.A.Nosir rahbarligida Arab Sotsialistik Ittifoqi (ASI) tuzildi. ASI 1952-
yil iyul inqilobining maqgsad va tamoyillarini ximoya qilish, qolokdikni tugatishni
o‘zining asosiy burchi deb bildi. 1964-yil 23-martda yangi muvaqqat konstitutsiya
gabul qilindi. Konstitutsiyaga muvofiq, hamma korxonalar xalgniki deb hisoblandi.
Shu bilan birga, xususiy va kooperativ mulk xdm saqglanib qoldi. J. A. Nosir
prezidentligi davrida muhim ijtimoiyiqtisodiy islohotlar o‘tkazildi. Banklar,
ko‘pgina yirik va o‘rta savdo hamda sanoat kompaniyalari davlat ixtiyoriga olinishi,
keng miqyosda yangi korxonalar qurilishi tufayli iqtisodiyotda qudratli davlat
sektori barpo etildi.

1967-yil bahoridaYaqin Sharqdagi mojaro keskinlashdi. 5—10-iyun kunlari Isroil
qo‘shinlari Sinay yarim orolni bosib olib, Suvaysh kanalining sharqiy sohiliga yetib
keldi. Xalqaro jamoatchilik va avvalo BMT Xavfsizlik Kengashining talabi bilan
urush harakatlari to‘xtatildi. Ammo urush natijasida Misrning iqtisodiyotiga katta
talafot yetdi. Urush tufayli Suvaysh kanali zonasidagi iqtisodiy hayot izdan chiqdi.
Kanaldagi kema qatnovi 1975-yilgacha to‘xtab qoldi.

1968-yil 30-martda J.A.Nosir Isroil tajovuzi oqgibatlarini tugatish uchun barcha kuch
va vositalarni safarbar etish dasturini bayon qildi. 2-may umumxalq referendumi bu
dasturni ma’qulladi.

1970-yil 28-sentabrda J.A.Nosir vafot etdi. O‘sha yil 15-oktabrda A. Sadat prezident
etib saylandi. Uning davrida bozor munosabatlarini rivojlantirish, iqtisodiyotning
xususiy sektorini kuchaytirish va faollashtirish, mamlakatda ishlab chiqariladigan

mahsulotlar va avvalo iste’mol mollari hamda xizmatlar hajmini oshirish, xorijiy
investitsiyalarni jalb etish yo‘lini amalga oshirishga kirishildi. Biroq 1967-yil ,,o0lti
kunlik* urushda Isroil tomonidan bosib olingan Misr yerlarini (Sinay yarim orolni)
qaytarib olish muammosi hal bo‘lmay qolayotgan edi. 1973-yil oktabrda Misr
armiyasi Suvaysh kanalidan o‘tib, uning sharqiy sohiliga tushdi. Urush natijasida
muammoni hal etishning iloji bo‘lmagach, o‘t ochish to‘xtatildi va 1974-yilda
qo‘shinlarni bir-biridan yiroklashtirish haqida bitim imzolandi. 1979-yilda Kemp-
Devid (AQSH)da tuzilgan sulx. shartnomasi asosida Isroil uzi bosib olgan yerlarni
Misrga qaytarib berdi. Bu sulhga boshqa arab davlatlari garshi chikdi va Misrni Arab
davlatlari uyushmasidan chiqardi. 1981-yil 6-oktabrda A. Sadat diniy tashkilot
a’zolari tomonidan o‘ldirildi va o‘sha yil 13-oktabrda Husniy Muborak prezident
etib saylandi. Yangi rahbariyat ichki siyosiy vaziyatni, xalq noroziligini yumshatish
tadbirlarini ko‘rdi, ijtimoiy turmushni birmuncha erkinlashtirdi, iqtisodiyotni
sog‘lomlashtirish yo‘lida katta qgadamlar qo‘ydi. Misr tarmoqlarini jadal
rivojlantirish org-ali iqtisodiyotdagi nomutanosiblikni bartaraf etish yo‘li tutiddi.
Xulosa qilib shuni aytish kerakki, Mamlakatni zamonaviy bozor munosabatlarini
shakllantirish yo‘lidan rivojlantirishni jadallashtirishga qaratilgan islohotlar amalga
oshirildi. Xalgaro maydonda og‘ir-vazmin va epchil siyosat o‘tkazila boshladi.
Jumladan, Qo‘shilmaslik harakati, Arab davlatlari uyushmasi, Islom konferen-siyasi
tashkiloti bilan hamkorlik faollashtirildi. Yaqin Sharqdagi tinchlik jarayonini davom
ettirish, arab-isroil mojarosini bartaraf qilish Misr tashqi siyosatining asosiy
masalasi qilib qo‘yildi. 1989-yilda Misrning Arab davlatlari uyushmasiga a’zoligi
tiklandi. Misr — 1945-yildan BMTa’zosi. O‘zRsuverenitetini 1991-yil 26-dekabrda
tan olgan va 1992-yil 23-yanvarda diplomatiya munosabatlari o‘rnatgan. Milliy
bayrami — 23-iyul — Inqilob kuni (1952).

